იურიდიული დეპარტამენტის უფროსის
მოვალეობის შემსრულებელს
ქალბატონ მაია შავშიშვილს
ქალბატონო მაია,
საერთო წარმოებაში არსებულ,  ადამიანის უფლებების სწავლებისა და მონიტორინგის ცენტრის 2016 წლის 2 აგვისტოს Nგ01/7902016 (N81926, 04.08.2016 წ.)  წერილთან დაკავშირებით, ინფორმაციული ტექნოლოგიების დეპარტამენტი, კომპეტენციის ფარგლებში, გაცნობებთ:
თქვენთვის ცნობილია, რომ „სოციალურად დაუცველი ოჯახების სოციალურ-ეკონომიკური მდგომარეობის შეფასების წესი“ დამტკიცებულია საქართველოს შრომის, ჯანმრთელობისა და სოციალური დაცვის მინისტრის 2010 წლის 20 მაისის N141/ნ ბრძანებით, რომლის თანახმადაც,  ოჯახის იდენტიფიკაცია და/ან სოციალურ-ეკონომიკური მდგომარეობის დადგენა ხორციელდება სააგენტოს უფლებამოსილი პირის (სოციალური აგენტი) მიერ, რომელიც ახორციელებს სუბიექტური და ობიექტური ინფორმაციის მოპოვებას.  ოჯახის დეკლარაცია (კითხვარი) ივსება სოციალური აგენტის მიერ, ოჯახში ვიზიტის დროს ოჯახის უფლებამოსილ წარმომადგენელთან ერთად.  დეკლარაციაში შეტანილი მონაცემების სისწორის დადასტურების მიზნით, დეკლარაციის ბოლო ფურცელზე, ოჯახის უფლებამოსილი წარმომადგენელი აწერს ხელს. 
სააგენტოს ტერიტორიულ ერთეულებში წარდგენილი შევსებული დეკლარაციები ოპერატორების მიერ აისახება შესაბამის ელექტრონულ მონაცემთა ბაზებში.  აღნიშნულ პროცესში მექანიკური შეცდომის გამოსარიცხად, ერთიდაიგივე დეკლარაციის ელექტრონულ მონაცემთა ბაზაში შეტანას ახორციელებს ორი სხვადასხვა ოპერატორი.
[bookmark: _GoBack]           დეკლარაციაში დაფიქსირებული მონაცემები,  ელექტრონულ მონაცემთა ბაზაში შეტანის შემდეგ, გადის ტექნიკურ დამუშავებას, კომპიუტერული პროგრამის საფუძველზე და  საქართველოს მთავრობის 2014 წლის 31 დეკემბრის №758 დადგენილებით დამტკიცებული „სოციალურად დაუცველი ოჯახების (შინამეურნეობების) სოციალურ-ეკონომიკური მდგომარეობის შეფასების მეთოდოლოგიის“  ფარგლებში გამოითვლება ოჯახის სარეიტინგო ქულა.

